
Haitian Creole 

 

 
Pou Piblikasyon Imedyat: 27 out 2012 

GOUVÈNÈ CUOMO ANONSE APLIKASYON YO LOUVRI POU SIBVANSYON CONNECT NY BROADBAND  

 
Jodi a, Gouvènè Andrew M. te anonse eta a te kòmanse aksepte aplikasyon pou pwogram “Connect NY” 
pou $25 milyon dola pou ankouraje ak bay plis aksè nan Entènèt laj bann. Pwogram nan, ansanm avèk 
plis pase $2 milyon dola yo bay nan pwogram Konsèy Rejyonal la, reprezante sèl pi gwo envestisman 
dirèk finansman eta a nan bay plis aksè nan Entènèt laj bann Ozetazini. 
 
Yo mete sibvansyon yo disponib nan Konsèy Devlopman Ekonomik Rejyonal yo ak nan Empire State 
Development, epi sibvansyon yo ap ede bay plis aksè nan Entènèt gwo vitès nan nò riral ak nan zòn lavil 
ki pa jwenn sèvis oswa ki pa jwenn ase sèvis nan New York. 
 
Gouvènè Cuomo di konsa, “Envestisman sa a nan aksè nan Entènèt gwo vitès ap asire otowout 
enfòmasyon ap louvri pou tout biznis New York. Lè Connect NY agrandi posiblite pou sèvis Entènèt laj 
bann ki gen kalite siperyè, li fè eta nou an yon vin premye eta nan ekonomi dijital la, epi li bay biznis nou 
yo zouti yo bezwen pou fè konpetisyon ak pwogrè nan ekonomi mondyal la.” 
 
Avèk plis pase 700.000 Nouyòkè ki pa kapab jwenn aksè nan Entènèt laj bann, ak yon lòt sis (6) milyon ki 
gen gwo pwoblèm pou konekte nan Entènèt, Konsèy Rejyonal yo te idantifye ogmantasyon Entènèt gwo 
vitès ane pase kòm yon priyorite enpòtan pou ankouraje kwasans biznis lokal yo. Sibvansyon pou 
Entènèt laj bann, tankou Connect NY, ap sipòte envestisman founisè sèvis yo nan kominote yo, epitou l 
ap ede sipòte devlopman ekonomik nan chak rejyon avèk agrandisman kapasite biznis lokal yo pou 
jwenn kliyan yo sou plan global. 
 
Y ap bay sibvansyon yo nan rejyon yo pou konpayi sèvis Entènèt epi nan tèt ansanm avèk gouvènman 
lokal yo ak òganizasyon devlopman ekonomik yo. Y ap aksepte Aplikasyon pou Entènèt Laj Bann 
“Connect NY” jouk nan dat 5 oktòb 2012, epitou ou kapab jwenn aplikasyon an depi ou ale sou Entènèt 
nan sitwèb http://www.nysbroadband.ny.gov/ConnectNY2012.  
 

http://www.nysbroadband.ny.gov/ConnectNY2012

Depi ou soumèt aplikasyon ou, Konsèy Rejyonal yo ak Empire State Development ap revize li pou bay li 
eskò selon metrik sa yo: 

• Zòn Priyoritè yo ak Bezwen ki Montre: Fason pou bay nouvo sèvis la nan zòn ki gen yon ti 
sèvis Entènèt oswa ki pa genyen ditou. Y ap bay lòt enpòtans pou plan ki bay plis aksè nan 
Entènèt pou piblik lokal la nan bibliyotèk, pak, ak lòt zòn kominote a, y ap ede sant sante yo bay 
nouvo aksè nan Entènèt pou dosye sante ak sèvis, epitou y ap agrandi sèvis Entènèt la nan zòn ki 
gen pwoblèm ekonomik. 

• Enpak ak Adopsyon: Kreyasyon yon plan pou edike biznis lokal yo ak sitwayen zòn nan sou 
fason pou itilize Entènèt laj bann pou ogmante devlopman ekonomik, epitou pou amelyore 
kalite lavi a.  

• Fason pou Jwenn Avantaj nan Enfrastrikti yo ak nan Sous Finansman yo: Devlopman sou rezo 
Entènèt ki la deja pou pi byen ogmante sèvis Entènèt gwo vitès nan kominote ki gen Entènèt laj 
bann nan sèlman kèk zòn men toupatou nan zòn nan. 

• Apwobasyon Konsèy Devlopman Ekonomik Rejyonal: Entegrasyon Entènèt laj bann nan 
estrateji devlopman ekonomik rejyonal se yon faktè enpòtan pou siksè pou dirabilite ak 
amelyorasyon Ekonomi Dijital New York. Apeprè 20% kritè evalyasyon yo ap baze sou degre 
pwojè a satisfè ak avanse bi ak objektif ki endike nan Plan Estratejik Konsèy Rejyonal la.  

• Kolaborasyon ak Sipò Kominote a: Yon faktè enpòtan pou siksè pou pwojè deplwaman 
entènèt laj bann se bon jan sipò kominote pou pwojè a ak yon kominote ki gen dwa nan bon jan 
rezilta pwojè a. Y ap bay lòt jarèt pou pwojè ki montre yon angajman nan gouvènman lokal yo 
oswa nan sèvis Entènèt laj bann ofri, tankou patenarya piblik/prive.  

 
Prezidan, Direktè Jeneral ak Manm Komisyon Empire State Development, Kenneth Adams, di konsa, 
“Entènèt laj bann se yon zouti puisan pou devlopman ekonomik k ap fè biznis nou yo vin pi fò epi k ap fè 
New York vin pi konpetitif nan mache nasyonal ak entènasyonal. Ogmantasyon Entènèt laj bann ap 
pèmèt gen plis opòtinite ekonomik pou biznis ak plis djòb pou Nouyòkè yo.” 
 
Eta New York t ap travay pou bay plis aksè nan Entènèt laj bann, adopsyon ak itilizasyon li toupatou nan 
fwontyè New York lè yo idantifye zòn ki pa jwenn sèvis ak zòn ki pa jwenn ase sèvis nan Eta New York. 
 
Nan ane 2010, New York te entwodui yon pwojè katografi entènèt laj bann pou idantifye zòn Eta a kote 
Entènèt laj bann pa disponib. Gen anpil mankman nan sèvis Entènèt laj bann New York akòz gwo pri 
konstwiksyon rezo nan zòn kote popilasyon an modere. Avèk enfòmasyon ki rasanble yo, New York ap 
analize mankman ki genyen nan disponiblite Entènèt laj bann pou rezoud pwoblèm yo, epi pou asire 
tout kominote yo konekte. 

Nan mwa me 2011, New York te pibliye premye ak sèlman egzaminasyon Eta a sou fason Nouyòkè yo 
itilize sèvis Entènèt gran vitès. Premye etid sou adopsyon Entènèt laj bann New York endike pousantaj 
adopsyon Entènèt laj bann Eta a se apeprè 70%, apèn pi plis pase mwayèn nasyonal 65%, men gen gwo 
eka pou Nouyòkè ki nan dezavantaj ekonomik ak sosyal. Apeprè 6.4 milyon Nouyòkè pa kapab pran 
abònman Entènèt laj bann paske yo pa gen mwayen pou sa oswa paske yo pa wè enpòtans pou itilize laj 
bann pou yo gen aksè nan Entènèt.  
 
Envestisman sa a nan New York pral finanse pwojè pou ogmante sèvis nan dènye limit pou zòn ki pa 
jwenn ase sèvis ak zòn ki pa jwenn sèvis nan rezo ki la deja ak deplwaman nouvo enfrastrikti. Answit, sa 
ap ankouraje pwogram yo ogmante pousantaj adopsyon Entènèt laj bann.  
 
 
Pou jwenn plis enfòmasyon sou efò New York ap fè pou agrandi aksè nan Entènèt laj bann ak 
disponiblite ki toupre ou, tanpri ale sou Entènèt nan sitwèb:  

 
• Kat Jewografik Laj Bann Eta New York  
• Rapò Anyèl Laj Bann Eta New York pou Ane 2011-12 sou Laj Bann nan New York  
• Etid sou Pousantaj Adopsyon Laj Bann nan Eta New York  
• Laj Bann Eta New York  

